
   Эпĕ пĕчĕк хĕрача,

Юратап тăван яла.

Калаçкалап вырăсла,

Сутсах ярап чăвашла.



Ку ак манăн куками,

Ку ак манăн кукаçи,

Ку пулать ман асатте,

Юнашар ман асанне.



Ку анне ман, ку — атте, 

Манăн шăллăм шĕвĕркке.

Пурăнатпăр пĕр йышра

Калаçапăр чăвашла.



Ку ман пӳрт, ку — кил карти,

Ку ампар, ку çăраççи,

Ав мунча, ак ку вите,

Сĕт сăвать анне ирпе.



Ку çерçи, ку кăсăя,

Ав курак тăвать йăва.

Чăхă чĕпĕ кăларать, 

Автан авăтса ярать.



Ав кушак юпа çинче,

Вăл тытасшăн çерçине.

Юратап тăван яла,

Калаçатăп чăвашла.

  